
Efni: Umsögn um frumvarp um breytingu á barnalögum, nr. 76/2003, með síðari 
breytingum (forsjá og umgengni).
Barnavernd Reykjanesbæjar fagnar breytingum á barnalögum og þeim tillögum sem lagðar 
hafa verið fram í frumvarpi til laga um breytingu á barnalögum. Má þar nefna kaflann um 
réttindi barns, aukið vægi á sáttameðferð foreldra í umgengnismálum og skilin á milli 
barnalaga og barnaverndarlaga.

Í 1. mgr. 7. gr. er fjallað um að foreldri með forsjá og stjúpforeldri geti samið um að forsjá 
verði sameiginleg þegar gengið er í hjúpskap eða þegar skráð sambúið hefur staðið yfir 
samfleytt í eitt ár. Hér er um að ræða jákvæða breytingu en um leið vaknar upp sú spurning 
hvort ekki eigi að gera kröfu um að skráð sambúð þurfi að standa lengur yfir en eitt ár áður 
en hægt er að semja um að stjúpforeldri taki við forsjá barns.

Í 26. gr. frumvarpsins kemur fram skýrara ákvæði er varðar upplýsingagjöf til forsjárlauss 
foreldris. Við fögnum þessu ákvæði.

Í 27. gr. kemur fram að stjúpforeldri eigi að framfæra stjúpbarn sitt ef það hefur forsjá þess á 
meðan hjúskapur eða sambúð stendur. Áhyggjur eru af stöðu barns inn á heimili varðandi 
framfærsluskyldu þess ef foreldri og stjúpforeldri ákveða að semja ekki um forsjá. Því eðlilegt 
væri ef foreldri og stjúpforeldri, hvort sem um hjúskap eða skráða sambúð er að ræða, að 
báðir aðilar beri ábyrgð á að framfæra barn á heimili óháð forsjá.

Fagna ber því að dómarar geti ekki dæmt foreldrum sameiginlega forsjá þar sem skiptar 
skoðanir eru á því að það geti farið saman varðandi hagsmuni barns og foreldra.

